
snapan dan kantong patroon di atas kapalanja, sebab di sana sini aer soengi ada dalem sampe di wates djanggoet, hingga bebrapa soldadoe jang kate soeda karendem aer sampe di kapalanja. Laen dari begitoe, pelor orang Rus soeda toeroen tiada brentinja.

 Maski ada bebrapa orang mati katembak, Mohamed Ali madjoeken teroes ia poenja barisan sampe di sebrang soengi, di mana iaorang brenti sabentar aken pasang snapannja kamoedian iaorang madjoe menjerang dengen goenaken bajonet, sedeng pakeannja itoe soldadoe soldadoe tinggal basa dan bebrapa orang di antaranja ada dapet loeka.


 Dalem sakedjep tentara Rus soeda dateng di atas koeboe koeboe dan sebagi singa rahajat Toerki masoek menjerang, tiada perdoeli meriam dan snapannja moesoe. Soldadoe-soldadoe Rus telah roeboe sebagi poehoen jang baroe ditebang, jang mana masi idoep telah lari aken mentjari pengidoepannja. Bendera Rus soeda ditjaboet dan diganti dengen bendera mera boelan sebla dengen satoe bintang [bendera Osmanli atawa Toerki], jang ditantjep oleh Mohamed Ali sendiri, betoel koetika laen-laen koeboe-koeboe Rus djoega direboet oleh barisan-barisan Toerki jang laen. Balatentara Toerki ditaro pada tempat tempat jang baroe direboet, samentara panglima prang jang kasi tempat pada orang-orang jang loeka, soeda trima datengnja kolonel Toerki

